КОМИ РЕСПУБЛИКАСА ТАРИФ СЛУЖБА ЙЫЛЫСЬ ПОЛОЖЕНИЕ
Панас

Коми Республикаса тариф служба лоö Коми Республикаса олöмö пöртысь власьт органöн, коді государствосянь веськöдлö донъяс (тарифъяс) индöмöн да видзöдö веськöдлан донъясöн (тарифъясöн) вöдитчöм бöрся сійö компетенцияын, кутшöмöс индöма Россия Федерациялöн субъектъясса олöмö пöртысь власьт органъяслы законодательствоöн да тайö Положениеöн.

Службалöн медшöр могъяс

Службалöн медшöр могъясöн лоöны:

государствосянь веськöдлыны электрическöй да шоныд энергия вылö тарифъясöн, а сідзжö мукöд сикас тарифöн (донöн) законодательство серти;

лöсьöдны баланс топливно-энергетическöй ресурсъяс вöчысьяслöн да ньöбасьысьяслöн экономическöй интересъяс костын, мый отсалö ньöбны прöдукция (услугаяс), кутшöмöс вузалöны энергияöн могмöдысь организацияяс Коми Республика мутасын;

не сетны лöсьöдны торъя категория ньöбысьяслы электрическöй да шоныд энергия вылö кокньöд серти тарифъяс мукöд ньöбысьлы электрическöй да шоныд энергия вылö тарифъяс содтöм тшöт весьтö;

Службалöн медшöр удж:

федеральнöй законодательство серти лöсьöдны электрическöй энергия вылö тарифъяс, мый сетöны энергияöн могмöдысь организацияяс ньöбысьяслы, сэтшöм электрическöй энергия кындзи, кутшöмöс вузалöны веськöдлытöм дон серти;

федеральнöй законодательство серти лöсьöдны шоныд энергия вылö тарифъяс;
федеральнöй законодательство серти лöсьöдны Коми Республика мутасса распределительнöй сетьяс кузя электрическöй энергия сетöм кузя услугаяс вылö тарифъяс, а сідзжö лöсьöдны шоныд энергия сетöм кузя услугаяс вылö тарифъяс;

видзöдны, кыдзи вöдитчöны Службаöн веськöдлан донъясöн (тарифъясöн), да прöверитны организацияяслысь овмöс нуöдан удж, кöні уджалöны веськöдлан дон индöмöн, кыдзи подулавсьö индöм дон (тариф) ыдждаыс да правильнö-ö вöдитчöны индöм донъясöн (тарифъясöн);

вöчны мукöд удж законодательство серти.
